                                  Сабақ жоспары
	Ұзақ мерзімді жоспар бөлімі:

6.3C  Біртұтас қазақ мемлекетінің құрылуы.
	Мектеп:  Ақмола облысы 

Көкшетау қаласы

№1 орта мектеп-гимназиясы 

	Күні: 5.03.2018ж.
	Мұғалімнің аты-жөні: Сабиржанова Акку Сагиндыковна

	Сынып: 7ә
	Қатысқандар саны:
Қатыспағандар саны: 
	

	Сабақ тақырыбы
	Қазақ халқының қалыптасу үдерісінің аяқталуы
Зерттеу сұрағы: Ұлы Дала мұрагері – қазақ халқы қалай қалыптасты?

	Осы сабақта қол жеткізілетін оқу мақсаттары (оқу бағдарламасына сілтеме)
	6.1.1.3 – ежелгі және ортағасырлар тарихының оқиғалары арасында байланыс орнату арқылы қазақ халқы қалыптасуының негізгі кезеңдерді анықтау;

	Сабақ мақсаттары
	- Қазақ хандығының құрылу тарихымен таныстыру, қазақ жеріндегі тұңғыш дербес мемлекеттің жаулап алушылық соғыстар нәтижесінде емес, халықтың ғасырлар бойы армандаған арман тілегі мен өзара туыстастығы нәтижесінде дүниеге келгенін түсіндіру.
- Картамен жұмыс жасауға, өз бетінше қорытынды жасауға, ізденіске дағдыландыру. Оқушылардың тарихи – танымдық қабілеттерін өз бетінше ізденуге баулу, тіл байлығын дамыту.

- Тұңғыш қазақ мемлекетінің құрылуына негіз қалаған қоғам қайраткерлерінің еңбегін бағалай білуге, тарихи ұлы тұлғалардың ерліктерін насихаттай отырып, отансүйгіштікке тәрбиелеу, өз елінің тарихына, адал ұлдарына деген құрмет сезімін қалыптастыру. Қазақ хандығының шығу тегін, Қазақстандағы хандардың мақсатын, ұстаған бағытын түсіндіре отырып оқушыларды өз Отанын сүюге, ұлтжандылыққа тәрбиелеу.

	Дескрипторлар
	-Қазақ хандығы құрылуының тарихи маңызын анықтай алады
-М.Дулатидің «Тарихи-Рашиди» еңбегінің маңыздылығын түсіндіре алады

-Қазақ хандарының мемлекетті нығайтудағы рөлін анықтай алады

-Тарихи оқиғалар мен процестердің  сабақтастығын сипаттауда «Ұлы Дала Елі» ұғымын қолданады

	Тілдік  мақсаттар


	1. Түрлі ақпарат көздерінен мәлімет алады, тұжырым жасайды, пікір алмасады (оқылым, тыңдалым, айтылым дағдылары).

2. Деректердің мазмұнын түсінеді, тарихи интепретация жасай алады, мінездеме жазады (оқылым және жазылым дағдылары).

3. Қазақ хандығы құрылуының тарихи маңызы қандай? деген сұрақ төңірегінде талқылау (айтылым дағдысы)
Терминдер 
Халық,этнос, жүз, ұлт, алаш, хан, орда


	Құндылықтарды дарыту


	 Құндылықтар:

- патриотизм

- отансүйгіштік

- өз халқы үшін мақтаныш

- көшбасшылық

- ұлттық сана – сезім

- бостандық

Қазақ хандығының құрылуы туралы мақтаныш сенімін оятады. Өзге мемлекеттермен терезесі тең қарым-қатынас ұстаған мемлекеттің саясатынан хабардар болады.

	Пәнаралық байланыстар
	География-картамен жұмыс. Қазақ хандығының алғашқы құрылған территориясын картадан көрсете алады, көршілес мемлекеттердің территориясын анықтай алады 

	АКТ қолдану дағдылары
	Ғаламтордың көмегімен ақпараттарды анықтап, сұрыптай алады 

	Бастапқы білім

	Қазақ хандығының құрылуының алғышарттарымен таныс болуы керек

	Сабақ барысы

	Сабақтың жоспарланған кезеңдері 
	Сабақтағы жоспарланған іс-әрекет  


	Ресурстар

	Сабақтың басы 


	Оқушылармен сәлемдесу. Түгелдеу.

Үй тапсырмасын тексеру.

1-тапсырма. «Тарихи сынақхат»

Сөйлемді тиісті ұғымдармен толықтырып аяқтаңыз 
1. Қазақ халқының ата-бабалары сақ, үйсін, қаңлы, түркі, түркеш, қарлұқ, оғыз, қыпшақ және т.б. тайпалар. 

 2. Қазақ халқының ата-бабалары сақтардың тілі иран тілдес, бет келбеті еуропоитік,  андрон тайпаларына ұқсас болған.  

 3. Кейін монғолдық нәсілге айнала бастаған.

 4. Б.з.б. І мыңжылдықтың ортасынан бастап  түркі тілдес тайпалар мекендеген.

 5. VІ-ХІ ғғ. Түрік қағанаты, Батыс және Шығыс Түрік қағанаттары, Түргеш қағанаты және т.б. түрік мемлекеттері құрыла бастады. 
2- тапсырма: «Тарих толқыны»
Сұрақтарға жауап беріңіз 

1. "Қазақ» сөзі кездескен сөздік қалай аталады?

2. “Қазақ” сөзі кездесетін сөздік қай жылы жазылған?

3. Бұл сөздік қай мемлекетте жазылған ?

4. Бұл сөздікте “қазақ” сөзі қандай мағына береді?

5. «Қазақ» атауы көне түрік тілінде қандай мағына білдіреді? 
3- тапсырма: «Тарихи шындық»
Мәтіндегі қателерді табу 
"Қазақ" термині туралы ғалымдар арасында бір ғана пікір бар. Бір деректерде "қазақ" атауы туралы "Қазақ» сөзі тұңғыш рет 1842 жылы жазылған араб-француз сөздігінде кездеседі. Бұл сөздікте «қазақ» ұғымы, «сарбаз», «жауынгер» деген мағынада түсіндіріледі. «Қазақ» атауы көне түрік тілінде «малшылар» деген мағынаны білдіреді. 

  Өзбек пен Берке сұлтандар қазақ халқының қалыптасуына, Қазақ хандығының құрылуының негізін салды. Жәнібек пен Керей хан тұсында олардың қоластындағы барлық халық «өзбек» деп атала бастады. Біртіндеп «түрік» атауы, Қазақстан аумағын мекендеген, сыртқы бет-әлпеті, тілі, мәдениеті ұқсас адамдардың  біртұтас біріккен тобын қалыптастырды. 

   Қазақ халқының құрамына арғын, найман, дулат, барлас, үйсін, қаңлы, қыпшақ, алшын, монғол, қоңырат, уақ, боржігін, жалайыр, табын, адай және башқұрт басқа да тайпалар кірді. Бұл тайпалардың ортақ тілі - татар тілі болды. Нәсілдік белгілері-монғолоидтық. 
Түріктің бір бұтағы қазақ еді,
Қайсар мінез, өр еді, ғажап еді.
Жәнібек, Керей хандар басын қосып,
Өмірге келген еді қазақ елі.
Алтай мен Атыраудың арасында
Жетісу, жеті өзеннің сағасында.
Бірігіп Ұлы, Орта, Кіші жүз боп,
Хандық құрды қазақ өз даласында.
Сонымен бүгінгі сабағымыздың тақырыбы: Қазақ хандығының құрылуы.

Сабақтың мақсатын айқындау.


	

	Сабақтың ортасы  

 
	Зерттеу және талдау
Керей мен Жәнібек хандар туралы бейне материал ұсына отырып, Қазақ хандығының құрылуына әсер еткен факторларды  анықтауға және оған дәйектер келтіру.

Қазақ хандығының құрылуына әсер еткен себептерге маңыздылық тізбегін құру.

· Мемлекеттің құрылуына әсер ететін факторлар:
· Географиялық фактор

· Діни фактор

· Демографиялық фактор

· Экономикалық фактор

· Сыртқы фактор

· Әлеуметтік-саяси факторлар
Қазақ хандығы құрылуының себептері:

1.Керей мен Жәнібек сұлтандардың Қазақ хандығын құруға ұмтылуы

2.Халық бұқарасының Әбілқайыр ханға наразылығының күшеюі

3.Алым-салықтың  көбеюі

4.Әбілқайыр ханның ойраттардан жеңіліп қалуы
5.Қазақ халқының құрылуы және оның жүздерінің айқындалуы

 6.Әлеуметтік қатынастардың нығаюы

 1 тапсырма: «Тарихи дерек»
Оқушыларға Қазақ мемлекеті қашан, қай жерде, қалай құрылды т.б. сұрақтар қойып саусақ ұшы білімін нақтылаңыз.

Керей мен Жәнібектің бөлініп шығуы туралы мағлұмат беру үшін М.Х. Дулатидің «Тарихи -Рашиди» еңбегінен үзінді беріңіз. Оқушылар мәтінді оқып, мына сұрақтарға жауап береді:
-Бұл қандай дерек түріне жатады?

-Бұл дерек бізге қандай мағлұмат береді?

-Деректен қандай қорытынды шығаруға болады?
Қазақ хандығының негізін қалаушылар
• Жәнібек хан (Әбусайд) Орыс ханның ұрпағы, Барақ ханның кіші ұлы.
• Керей хан - Орыс ханның немересі, Болат ханның ұлы Қазақ хандығының алғашқы ханы

2 тапсырма: «Тарихи ұғым» сәйкестендіру
Ұғымдар мен терминдер 

Мағынасы 
1. ЭТНОС 
өз тілі, қалыптасқан мәдениеті, өзіндік ұлттық мінез-құлқы бар және тұрақты бір аумақта өмір сүретін халық 
2. ХАЛЫҚ 
қандай да бір аумақта тұрақты дамыған адамдар жиынтығы 
3. ЖҮЗ 
қазақ халқының үш рулық-тайпалық бірлестіктері 
4. ҰЛТ 
белгілі бір аумақта тарихи қалыптасқан бірыңғай тілі, мәдениеті, психологиясы, ділі (менталитеті), салт-дәстүрі, шаруашылығы, өмір салты бар халық 
5. ҚАЗАҚ 
көне түрік тілінде «еркін адамдар»   
Дескриптор: 

Оқушылар әрбір берілген нақты жауапқа 1 балдан алады

Қазақ хандығының құрылуы  (көрініс)
Этникалық құрамы.
• Қоңыраттар – Түркістан мен Қаратау аралығы
• Арғындар Ертістен батысқа, Орталық Қазақстанда
• Керейлер - Тарбағатай, Ертіс бойы, Зайсан көлі, Обь, Тобыл өзендері маңы
• Дулаттар - Іле, Шу, Талас бойы, Ыстықкөл маңы Оңтүстүстік Қазақстан
• Жалайыр – Қаратау, Жетісу, Сырдария
• Қаңлылар – Қаратау бауыры, Сырдария, Жетісу
• Наймандар – Ұлытаудан Есілге дейін
	Бейнематериал
Қазақ елі.Қазақстан тарихы.Kazak eli. 2 seriya.   https://www.youtube.com/watch?v=l_IBpGqSvfk
Мәтін
Керей мен Жәнібек – қазақтың алғашқы хандары  
http://e-history.kz/kz/publications/view/1020
http://e-history.kz/kz/scorm/course/149
Мәңгi-Ел тарихы. Әз Жәнібек хан (бейнематериал)
https://www.youtube.com/watch?v=uvqhetWjPtI

	Сабақтың соңы
	3 тапсырма«Ерлік – ел есінде» (қазіргі өмірде осы қайраткерлердің алатын орны (ескерткіштер)
-Керей мен Жәнібек ескерткіші 2010 жылы қай қалада ашылды?
Керей мен Жәнібек ескерткіші, Астана қаласы, 2010 жылы ашылды. Авторы астаналық жас мүсінші Ринат Әбенов¬. Ескерткіштің ұшар басына дейінгі жалпы биіктігі – 12 метр. Орналасқан жері – ҚР алғашқы президенті Н. Назарбаевтың мұражайының алаңында.
- М. Х. Дулатидің ескерткіші қай қалада ашылды?
Ескерткіш Тараз қаласында 1998 жылы Сүлейменов көшесіндегі университеттің бас корпусының алдына Мұхамед Хайдар Дулати мырзаның 500 жылдығына арналып салынған. Ескерткіштің биіктігі 3 м.
Мұхамед Хайдар Дулати – көрнекті мемлекеттік қайраткер, дипломат, тарихшы, публицист. М. Х. Дулатидің бас еңбегі «Тарих және Рашиди» Орта Азия халықтарының тарихы туралы.

4 тапсырма

«Ерлікті таба білу, ерді тани білу»
 (ел билеген хандар қай ұрпақтан екенін табу)
Жәнібек хан –...........................................
Керей хан –...............................................

5 тапсырма 

«Толған ел тарихын таспен жазады, Тозған ел тарихын жаспен жазады»  сұрақтарға нақты жауап беру.
1. Қазақ халқының Жәнібек пен Керей бастаған бөлігінің Шығыс Дешті Қыпшақтан Моғолстанға көшуі қай ғасырда болды? (XV ғасырдың ортасы)
2. Қазақ халқының Жәнібек пен Керей бастаған бөлігі қай хандықтан бөлініп кетті? (Әбілхайыр хандығынан)
3. Жәнібек пен Керей Өзбек хандығынан қайда көшті? (Моғолстанның батыс аймағына)
4. Жәнібек, Керей хандарымен бірігіп көшкен ру - тайпалардың алғашқы атауы. («өзбек - қазақтар»)
5. XV ғ. 50 - 70жж. Керей мен Жәнібек хандарға қосылған адам саны. (200мың)
6. Қазақ хандығы құрылуы жайында жазған тарихшы. (М. Х. Дулати)
7. М. Х. Дулатидің жазуы бойынша Қазақ хандығы қашан құрылды? (1465 - 1466жж.)
8. Қазақ хандығының негізін салушылар. (Жәнібек пен Керей)
9. Жәнібек ханның шын есімі. (Әбусаид, халық Әз - Жәнібек деп атаған)
10. Қазақ хандығының алғашқы құрылған кездегі территориясы. (Шу мен Талас өзендері маңы)

6 тапсырма “ Т а р и х и м о з а й к а ” 
1. Керей
2. ұлы
3. қазақ
4. екі негізін
5. хан -
6. хандығының
7. тарихи
8. қалаушы
9. Тұлғаның
10. алғашқы
11. ханы
12. бірі,
13. қазақ
14. болатын.

Жауап: Керей хан – Қазақ хандығының негізін қалаушы ұлы екі тарихи тұлғаның бірі, алғашқы қазақ ханы болатын.

7 тапсырма “ Тарихи жылдар ” 
 728 х 2 + 9 = 1465 Қазақ хандығының құрылған жылы
 458 х 2 + 540 = 1456 Дайырқожа би Әбілқайыр ханның қолбасшысы Қобыланды батырдың қолынан қаза табады
 112 х 7 + 686 =  1470 жыл- Керей хан бастаған қол Түркістанға, Жәнібек хан Созаққа шабуыл жасады.
 382 Х 2 + 664 = 1428 жыл – Барақ ханның белгісіз жағдайда қаза табуы
Дескриптор: 

* Қазақ хандығының құрылған жылын табады
* Дайырқожа би Әбілқайыр ханның қолбасшысы Қобыланды батырдың қолынан қаза табқандығын айтады

* Керей хан бастаған қол Түркістанға, Жәнібек хан Созаққа шабуыл жасағандығын біледі

* Барақ ханның белгісіз жағдайда қаза табуын айтады.

Қазақ мемлекеті құрылуының қандай тарихи маңызы болды?

Сұраққа жауап.
Рефлексия
Қазақ хандығы картасына қазақ халқының этникалық құрамына жазу

Бүгінгі сабақтан түсінгенім..

Сабақтың қызықты тұстары..

Келесі сабаққа ұсынысым...

Үйге тапсырма:

Тақырыпты оқып, «Егерде мен хан болсам...» тақырыбына эссе жазып келу
	

	Саралау – оқушыларға қалай  көбірек қолдау көрсетуді  жоспарлайсыз? Қабілеті жоғары оқушыларға қандай міндет қоюды жоспарлап отырсыз? 
	Бағалау – оқушылардың материалды меңгеру деңгейін қалай тексеруді жоспарлайсыз? 
	Денсаулық және қауіпсіздік техникасының сақталуы 



	Саралау іріктелген тапсырмалар, нақты бір оқушыдан күтілетін нәтижелер, оқушыға дербес қолдау көрсету, оқу материалдары мен ресурстарын оқушылардың жеке қабілеттерін есепке ала отырып іріктеу (Гарднердің жиындық зият теориясы) түрінде болуы мүмкін. 

Саралау уақытты ұтымды пайдалануды есепке ала отырып, сабақтың кез-келген кезеңінде қолданыла алады
	Бұл бөлімде оқушылардың сабақ барысында үйренгенін бағалау үшін қолданатын әдіс-тәсілдеріңізді жазасыз 
	Денсаулық сақтау технологиялары.

Сергіту сәттері мен белсенді  іс-әрекет түрлері.

Осы сабақта қолданылатын Қауіпсіздік техникасы ережелерінің тармақтары   


	Сабақ бойынша рефлексия 
Сабақ мақсаттары/оқу мақсаттары дұрыс қойылған ба? Оқушылардың барлығы ОМ қол жеткізді ме? 

Жеткізбесе, неліктен? 

Сабақта саралау дұрыс жүргізілді ме? 

Сабақтың уақыттық кезеңдері сақталды ма? 

Сабақ жоспарынан қандай ауытқулар болды, неліктен? 
	Бұл бөлімді сабақ туралы өз пікіріңізді білдіру үшін пайдаланыңыз. Өз сабағыңыз туралы сол жақ бағанда берілген сұрақтарға жауап беріңіз.  

	
	

	Жалпы баға 

Сабақтың жақсы өткен екі аспектісі (оқыту туралы да, оқу туралы да ойланыңыз)?
1:

2:

Сабақты жақсартуға не ықпал ете алады (оқыту туралы да, оқу туралы да ойланыңыз)?

1: 

2:

Сабақ барысында сынып туралы немесе жекелеген оқушылардың жетістік/қиындықтары туралы нені білдім, келесі сабақтарда неге көңіл бөлу қажет?


